
[114 cz. 2]  
 
Quod tu in hac causa reus non sis, pro qua te hic idem vir Christianus inculpet, quod te 
Deus adiuvet. Idem Deus, qui fecit celum et terram creavit, aerem, rorem, montem 
cum vallibus, frondes, flores ac gramina. Et si sis reus, quod te terra absorbeat, 
que Dathan et Abiron absorbuit, et si reus fueris, quod te venenum et gutta ac lepra 
invadat, que precibus Eliseii Naaman Syrum dimisit et Yezey invasit. Et si reus fueris, 
quod te ignis conburrat celestis et caducus invadat morbus, et sanguinis fluxus 
invadat. Et si reus fueris, quod tu pereas in tua anima et in tuo corpore et in tuis rebus. 
Et si reus es, quod ad synum Abrahe nunquam pervenias et tibi accidat, ut uxori Loth, 
que transmutata fuit in statuam salis, dum Sodoma et Gomora periit. Et si reus es, 
quod ad synum Abrahe nunquam perveniens, et ad resurreccionem nunquam 
pervenias, ubi Christiani et Iudeii et gentiles ante Creatorem omium rerum resurgent. 
Et si reus fueris, quod te lex deleat, quam dominus dedit Moysi in monte Synay, quam 
Deus scripsit solus suo digitto super tabulam lapideam, et te confundat omnis 
scriptura, que scripta est in Quinque Libris Moysi. Et si tuum iuramentum non iustum 
non mundum fuerit, quod te deleat Adonay et sua Deitatis potencia. 
 
Excipit liber municipalis feria quinta proxima post die cinerum sub anno Nativitatis 
Domini Millesimo CCCCLXXIIIo [1473]. 

